
Ohcejoga mátkeealáhusa vásttolaš-
ja vátnačitnaprográmma
1 Álggahus

Turisma lea Ohcejoga gielddas fuopmášahtti bargoaddi ja
birgenláhki. Mátkkošteaddjimeriid árvvoštallet boahttevuođas
stuorrut jearalmasa nuppástusaid dihte ja go huksenláhkai lea ođđa
idjadankapasitehta. Dalle turismmas leat váikkuhusat guovllu
ekologalaš, ekonomalaš, sosiálalaš ja kultuvrralaš dásis.

Vásttolaš turisma Ohcejogas -prošeavtta ulbmilin lea dahkat
Ohcejogas ovdamearkan vásttolaš mátkeealáhusa guovllu, ja
buoredit báikkálaš smávva- ja gaskastuorra fitnodagaid
gilvalannávcca vátnačitna ja vásttolaš čovdosiid, máhtu ja imago
bokte. Prošeavttas váldojuvvo vuhtii ekologalaš, sosiokultuvrralaš ja
ekonomalaš vásttolašvuohta. Suoma álbmotlaš
mátkeealáhusstrategiijas ja Lappi turismastrategiijas deattuhit
bistevaš ovdáneami ja vásttolašvuođa ovddideapmi turismmas.
Boahttevuođas maid Ohcejogas eanet ahte eanet deattuhuvvo
vásttolašvuođa ja vátnačitnavuođa mearkkašumi turismafitnodagaid
ja -guovllu gilvalandahkkin.

Ohcejoga turisma vásttolaš- ja vátnačitnaprográmma lea
dahkkojuvvon oassin prošeavtta doaibmabijuid. Prográmma
ulbmilin lea leamaš čielggadit guovllu turisma vásttolašvuođa dálá
dili, fuomášit Ohcejoga turismii laktáseaddji čitnaluoitingálduid
doaimmaid mielde ja ráhkadit doaibmabidjoávžžuhusaid
turismafitnodagaide, boazodoalliide, guovllu márkanastin-
organisašuvnnaide vásttolašvuođa ja vátnačitnavuođa ovddideami
dihte.

2 Vásttolašvuođa- ja vátnačitnavuođačielggadus

2.1 Ohcejoga turisma dál ja boahttevuođas

Turisma geasuhanvuoibmi

Ohcejoga áidnalunddot sajádat sihke luonddu- ja kulturbiras iežas
geasuhanvuimmiinis leat turisma vuolggasadjin. Geasuhanvuoibmin
leat erenoamážit iešguđege jagi áiggiide laktáseaddji
geasuhanvuoimmit (skábma, ijahis idja ja ruški), jaskatvuohta,
muohta ja jiekŋa, luonddu vásiheapmi ja luondduihtagat (nugo
guovssahasat), Norgga lagasvuohta, Deanu luossajohka, Geavu
kánjon, Gálddoaivvi ja Báišduoddara meahcceguovllut sihke kultuvra
(sámevuohta, autenttalašvuohta, báikkálašvuohta, boazodoallu).
Guovddáš geasseaktivitehtat leat guollebivdu ja duoddariin
vánddardeapmi sihke dálvit mohtorgielkkáin vuodjin, čuoigan ja
guovssahasmátkkit.

Dálá turismabálvalusat ja daid olahanvejolašvuođat

Ohcejoga turistabáikkiide bohtet dábálepmosit iežas biillain E75
geainnu mielde dahje girdi fáro lagamus girdigieddái Avvilii dahje
Girkonjárgii, main goappáge báikkis lea sullii guovtti diimmu
vuodjinmátki Ohcejohkii. Roavvenjárgga bokte sáhttá boahtit girdi
dahje ruovdemáđija fáro, gos leat ain viidáseappot beaivválaš
busseoktavuođat Ohcejohkii. Turismabálvalusat ja báikkálaš árga
leat čoahkkanan golmma giláža – Ohcejoga, Njuorggáma ja
Gáregasnjárgga – birra, mat fállet ássiide ja turisttaide
vuođđobálvalusaid. Turismadoaibma lea máŋgga smávva doaibmi
veagas. Turisma lea váldooasis doaibman Deanu guolásteami birra,
muhto guolásteami sadjái ja báldii leat boahtá ođđa
turismabuktagat, mat leat nuppástahttán mátkeealáhusa eanet
birrajagi doaibman. Turisma ođasmuvvan geasuhanvuimmiid
ovdánahttima dihte lea šaddan eanet deaddu turismahuksemii (dálá
ja ovddežis leamen čuozáhagat ja ovdamearkan huksenláhkai lea

hotealla Deatnogáddái sihke maid prográmmabálvalusaid
ovdánahttimii).

Ohcejoga mátkeealáhusa ovdánahttinprográmma ja
eanageavahanplána

Ohcejoga mátkeealáhusa višuvdnan lea meroštallojuvvon:
“Ohcejoga turisma fállá árktalaš luonddus buorrešlájat, individuála
vásáhusa ja kulturvásáhusa buot jagi áiggiid. Turismabálvalusaid
buvttadit vásttolaš, bistevaš ja báikkálaš vuolggasajiiguin”.

Ovdánahttinprográmma váibmosis leat turisma bistevaš
lassáneapmi (ođđa riikkaidgaskasaš čuozáhatjoavkkut ja
njunušbuktagat), báikkálašvuohta ja sámevuohta sihke
eanageavahanvugiid oktiiheiveheapmi (boazodoallu, gáhtten).

Turisma eanageavahanplánas Ohcejoga turistaguovllut leat
juhkkojuvvon golmma iešguđege oassái: A) Turismagilážat –
Njuorggán, Ohcejohka ja Gáregasnjárga, B) Johkaleagit ja
váldogeainnut – luondduealáhusa guovllut, sihke C) Dálá johtolagat
– gárvves infrastruktuvrra ávkkástallan. Dehálaš lea gávdnat
turismahuksema ja prográmmabálvalusdoaimma várás guovlluid ja
johtolagaid, mat nannejit dálá eanageavaheami ja
bálvalanráhkadusa. Prográmmabálvalusdoaimma várás vigget
gávdnat báikkiid dálá johtolagaid ja gilážiid lagasbáikkiid guovllus.

Váldit fuopmášupmái vásttolašvuođa ja vátnačitnavuođa ektui
§ Ohcejoga sajádat ja olahahttivuohta leat čitnaluddii

laktáseaddji dahkki
§ Riikkaidgaskasašvuođa ulbmilat láhčet deattu lasihit birrajagi

doaimmaid
§ Kultursensitivitehta lea guovddášdahkki báikkálaš ássiid ja

ealáhusaid ektui
§ Turisttaid láidesteapmi johtolagaide geahpeda noađuheami,

man turisma birrasii dagaha

OHCEJOGA MÁTKEEALÁHUSAS EANAGEAVAHEAMI PRINSIHPAT 

A TURISMAGILIT – NJUORGGÁN, OHCEJOHKA JA GÁREGASNJÁRGA
B JOHKALEAGIT JA VÁLDOGEAINNUT – LUODDUEALÁHUSA GUOVLLUT
C DÁLÁS JOHTOLAGAT – GÁRVVES INFRA ÁVKKÁSTALLAN

2.2 Ohcejoga mátkeealáhusa nummirat

Turisma jearalmas

Ohcejogas leat idjadanviesut oktiibuot sullii 40 gáhppálaga, maiguin
fuopmášahtti oassi leat smávvá, ng. registerkeahtes, fitnodagat, mas
leat vuollel 20 seaŋgasaji dahje báikkit šleađgačuggestaga
johtinbiillaide dahje biilabáikkit sihke 11 gáhppálaga
registrerejuvvon idjadanviesut. Dákkár smávva idjadanfitnodagaid
kapasitehta-, geavahanmearri- ja idjadanjándordieđut eai nappo
leat fárus Statistihkkaguovddáža almmuhan virggálaš idjadanloguin.

Ohcejogas registrerejuvvui jagis 2020 oktiibuot 29 500 idjadeami (89
% ruovttueatnama, 11 % olgoriikka). Jagis 2019 registrerejuvvui 23
800 idjadeami (70 % ruovttueatnama, 30 % olgoriikka). Jagis 2019
deháleamos vuolginguovllut ledje Gaska-Eurohpá (65 %, Norga (20
%) sihke eará riikkat (15 %). Idjademiid mearri lea sturron jagi 2010
rájes. Koronapandemiijas fuolakeahttá registrerejuvvon idjadeamit
ledje čakčamánu 2020 rádjai viehkaláhkai 27 000. Registrerejuvvon
idjadanviesuid lanjaid geavahanmearri lei sullii 30 % jahkedásis.
Várrugas árvalusa mielde regisserekeahtes idjadeamit ledje sullii
6000 idjadanjándora jahkedásis.

Gaskamearálaš orrunáigi lea ruovttueatnama turisttaid oasil leamaš
1,6 jdr ja olgoriikkalaš turisttaid oasil 1,9 jándora. Sesoŋŋaguovdilis
molsašuddamat leat dattetge fuopmášahtti.

Jahkedásis idjadandoaibmasuorggi gávpejohtu lea
sullii 2,2 miljon euro, biebmodoaibmasuorggi sullii
1,7 miljon euro, prográmmabálvalussuorggi sullii
1,75 miljon euro, persovdnajohtolaga sullii 0,68
miljon euro ja bođuvuovdima sullii 27,1 miljon
euro. Rádjagávppiid vuovdimis boahtá stuorámus
oassi norgalaččain (90-95 % gávppašanmátkkit).

Turismajearalmas vásttolašvuođaindikáhtoriid ektui

Ohcejoga ássandávjodat (0,23 ássi per
njealjádaskilomehter) lea vuollegaš go
veardida Anárii ja olles Lappii. Turisttaid
mearri 100 ássi ektui (turismaintensitehta)
govvida mátkeealáhusa sosiálalaš
dimenšuvnna, mii lea Ohcejogas dálá dilis
čielgasit Anára (0,39) ja olles Lappi (0,56)
vuolleleappos.

Maid turismadávjodaga gaskavuohta
guovllu viidodahkii veardidettiin earáide
lea vuolleleappos. Typihkalaččat
turismaintensitehta stuorodettiin sáhttet
sosiálalaš geahččanguovllut ja guottut
boahtit ovdan (báikkálaččaid gaskavuođat
turisttaide ded.). Go turismadávjodat
stuorru gieldadásis dahje ráddjejuvvon
smávva guovllus, de deaddu šaddá
vuosttažettiin eanáš birrasii ja lundui.

Ohcejoga turisttat leat váldooasis
ruovttueatnamis. Olgoriikalaš turisttat leat
váldooasis Gaska-Eurohpás ja Norggas.
Ruovttueatnama ja olgoriikalaš turisttaid
dássidis juohkáseapmi láhčá eanet bistevaš
vuođu turismajealmasa molsašuddamii
ovdamearkan pandemiijadilis.

Ohcejoga turisttaid dáláš orrunáigi lea gaskamearálaččat vuollel 2
jdr. Go orrunáiggi guhkida de dat sáhttá váikkuhit ee.
turismafitnodagaid gávpejohtui gánnáhahttivuhtii,
áššehasoskkáldasvuhtii sihke maid turistta čitnaluotta
geahpideapmái (unnit čorgen, girdigieddesáhtostemiid lohku ded.)

2.3 Ohcejoga turismabranda

Explore Utsjoki Lapland lea Ohcejoga guovllu oktasaš turismabranda,
man doaibman lea loktet guovllu dovddusvuođa ja geasuhanvuođa
turismabáikin ja stivret vuovdima guovllu turismafitnodagaide.
Brandapersovdna čohkiida čuovvovaš dahkkiiguin:

§ Davimus Luondu: Luondu ja luondduvásáhusat buoremusat
Ohcejoga gieldda guovllus. Duoddarat, meahcceguovllut ja
jogat leat áidnalunddosaččat. Ohcejogas luondu lea stuoris
ja olmmoš lea uhci. Bistevaš turisma lea Explore Utsjoki
branda stivrejeaddji árvu.

§ Sámevuohta: Sámevuohta dahká guovllus kultuvrralaččat
persovnnalačča ja áidnalunddosačča. Sámevuohta lea oassi
árgga ja eallima Ohcejogas. Turismamárkanfievrrideamis
sámevuohta gieđahallojuvvo vásttolaččat. Eakti ja kultuvrra
siste vuolgi gulahallan lea Explore Utsjoki doaimma
stivrejeaddji árvu.

§ Jaskatvuohta: Ohcejogas lea sadji vuoigŋat ja vásihit
háliidettiin jaskatvuođa. Luonddus ráfon, návddašeapmi ja
imaštallan leat váldoášši, muhto muitte ahte ráfi sáhttá
gávdnat maid aktiivvalaš dahkama ja leavttu bokte.

Ohcejohka lea áidnalunddot ja earálágan. Ealli luonddu eahcci
sámekultuvra, johka, golbma giláža ja olbmot. Čáppa árktalaš luondu
ja vilda meahcceguovllut. Ohcejogas lea sadji leat, vuoigŋat,
jaskkodit ja fidnet inspirašuvnna.

Geahččanguovllut vásttolašvuhtii ja vátnačitnavuhtii
§ Brandapersovnna oassedahkkit leat luondu- ja kultursensitiiva, ja danin

oalle hearkki negatiivvalaš nuppástusaide.
§ Áššehaslohpádusat galget vástidit turisttaid vuordámušaid.
§ Váldofáttáid ávkkástallan turismamárkanastimis geatnegahttá čállit

oktasačča sohppojuvvon doaibmanmálliin maid vásttolaš doaibmanvugiid.
§ Vejolašvuođat dahkat vásttolašvuođabuktagiid ja čatnat turisttaid vásttolaš

daguide.

EXPLORE THE SILENCE
Sadji leat ja vuoigŋat. Sadji
fámuiduvvat ja fidnet
inspirašuvnna. Nubbái miellaráfi
gávdno viiddes oidnosis,
guovssahasain ja jaskatvuođas,
nubbáiges leavttuin dahkamis mii
jaskkodahttá mielas eret
árgabeaivvi jurdagiid.

EXPLORE THE WILD
Ohcejohka lea davimus Lappi
áidnalunddot ja earálágan.
Šattohis čáppa árktalaš luondu ja
vilda meahcceguovllut. Árktalaš
luonddufámut ja daid
vuostebeallin dola liekkas.
Ohcejogas sáhtát gávdnat alddát
vilda ja gievra iežat.

EXPLORE THE TRADITION
Áidnalunddot ealli sámekultuvra,
duodji, luonddudáiddut, historjá
ja máidnasat. Boazodoallu,
luossa, golbma giláža ja olbmot.
Musihkka ja govvadáidda.
Ohcejogas lea álki oahppat ođđa
dáidduid.

2.4 Bistevašvuođa ja vásttolašvuođa dálá dilli

Fitnodagaid oainnut

Ohcejoga guovllu turismafitnodagaid bistevaš ja vásttolaš
turismafitnodatdoaimma dálá dili, boahttevuođa ovdánahttinvugiid
sihke boahttevuođa viggamušaid ovdánahttit doaimmaid
čielggaduvvui persovnnalaš jearahallamiid ja elektrovnnalaš
gažadeami bokte. Vuđoleappot vásttolašvuođaáššiid birra
jearahallojuvvui 12 turismafitnodaga ja elektrovnnalaš jearahallan
sáddejuvvui sullii 100 fitnodahkii, main 12 vástidedje jearahallamii.
Jearahallojuvvon fitnodagat:

• Lomakeskus Napakettu

• Wild Kevo

• Nights of Northern Lights Oy

• Nuorgamin Lomakeskus

• Luossa

• Lomakylä Valle

• Aurora Lapland Travel

• Tunturilapin Rautu / Kuninkaan Erä

• Hotel Utsjoki

• Lomatärppi

• Aurora Reindeer; Utsjoki Adventures Oy

• Aurora Holidays

Jearahallamiin deattuhuvvui fitnodagaid oaidnu, man mielde
Ohcejoga guovllu turisma lea juo dál vuolggasajis bistevaš ja
vásttolaš. Dása váikkuha eandalii Ohcejoga guovllu nohkkevaš
idjadankapasitehta ja das čuovvu turisma stivrejuvvon sturrodat.

Lassin turisttat bohtet Ohcejohkii ovdasajis návddašit guovllu
luonddus ja dan ráfis ja ná sis lea buorre dovdamuš bistevaš ja
vásttolaš turisma prinsihpaide gullevaš doaimma birra.
Jearahallojuvvon fitnodagain lei maid nana oktasaš oaidnu das, ahte
Ohcejoga guovllu turisma galgá boahttevuođasge bisuhit
stivrejuvvon ollisvuohtan ja originálan veardidettiin eará Davvi-
Suoma turistaguovddážiidda.

Buot jearahallojuvvon fitnodagat muitaledje juo dál dahkat bistevaš
ja vásttolaš doaimmaid oassin fitnodatdoaimma. Oppalaččat
namuhuvvon doaibmabijut ledje ruskkaid ja jávkku minimeren,
energiijagolahusa optimeren ja giddodagaid remonteren
energiijabeaktilis geahččanguovllus. Lassin fitnodagat vigget
ávkkástallat báikkálaš vuođđoávdnasiid sihke dahkat eará
skáhppomiid vejolašvuođaid mielde báikkálaččat. Turisttat
rávvejuvvojit johtit luonddus gárvves johtolagaid mielde ja
minimeret luonddu gollama. Easttahisvuohta ja
ovttaveardásašvuohta sihke báikkálaš kultuvrra ja árbevirolaš
ealáhusaid árvvusatnin gullet maid jearahallojuvvon fitnodagaid
prinsihpaide.

Vaikko fitnodagain ollašuhttet doaibmabijuid juo dál oalle viidát, ii
ovttage fitnodagas lean bistevašvuođa ja vásttolašvuođa birra
muitaleaddji sertifiseren dahje eará kvalitehtadovddaldagat.
Muhtun jearahallojuvvon fitnodagas bistevaš ja vásttolaš
doaibmavuogi prinsihpat ledje dattetge čállojuvvon fitnodaga
doaibmaplánii dahje bargiid doaibmarávvagiidda. Sivat leat
skáhppokeahttá sertifiserema ledje doaimma smávisvuohta ja dan
dihte ruđalaš- ja áigeresurssaid váilun, eahpečielga ávki ja váilevaš
dieđut alcces buot heivvolamos sertifiseremis ja dan gáibádusain.
Jearahallojuvvon fitnodagat dattetge vásihedje, ahte sertifiserema
mearkkašupmi sáhttá boahttevuođas šaddat dehálabbon.

Masá buot jearahallojuvvon fitnodagat ledje dan oaivilis, ahte
bistevašvuohta ja vásttolašvuohta leat lunddolaš oassi gávpejođu

Ohcejogas, iige dan sáhte jurddašit dušše njuolga ruđalaš ávkki
geahččanguovllus. Jearahallojuvvon fitnodagat liikká namuhedje
bistevašvuođa ja vásttolašvuođa goittotge buktit ávkki maid
fitnodatdoaimma gánnáhahttivuođa ja lassáneami geahččan-
guovllus. Dákkár ávkkit leat earret eará imagodási ja
márkanfievrrideami ávkkit sihke seasttut, mat šaddet ovdamearkka
dihte jávkku minimeremis ja energiija golahusa geahpideamis.

Jearahallojuvvon fitnodagat vásihedje ahte áššehasat ledje dán
áigge hui diđolaččat bistevašvuođas ja vásttolašvuođas oassin
turisma. Eandalii nuorat leat dihtomielalaš áššehassegmeanta, geaid
oastinmearrádusaide turismadoaibmi bistevašvuođas ja
vásttolašvuođas lea juo dál váikkuhus. Lassin čoahkkin- ja
fitnodatvuovdimis áššehasat sáhttet gáibidit dihtolágan
vásttolašvuođa ja bistevašvuođa dási. Jearahallojuvvon fitnodagat
ledje goittotge maid dan oaivilis, ahte stuorámus oassái sin
áššehasain oastinmearrádusa eanemusat čoavdá aŋkke dál haddi
ja bálvalusa dássi, muhto vásttolašvuođa ja bistevašvuođa
mearkkašupmi stuorru olles áigge.

Badjel bealli jearahallojuvvon fitnodagain muitalii ahte sii gáibidit
maid ovttasbargoguimmiiguin ja vuolit lágideddjiiguin bistevaš ja
vásttolaš doaimma. Dát bođii ovdan eandalii luondduturisma- ja
prográmmabálvalusfitnodagaid oasil, mat gáibidedje
doaibmanmállen ovdamearkan lagasbuvttadeddjiid vuođđo-
ávdnasiid ávkkástallama, luonddu noađuheami dihtomielalaš
geahpedeapmi, autenttalaš gulahallan sámekultuvrra birra sihke
vásttolaš meahcásteami ja guolásteami prinsihpaid čuovvuma.

Stuorámus oassi jearahallojuvvon fitnodagain namuhedje bistevaš ja
vásttolaš fitnodatdoaimmas leat váikkuhus maid bargoveaga
juksamii ja bargiid loaktimii. Ohcejohkii bargui ohcaleaddjiide
guovllu luondu ja ráfálašvuohta leat geasuhanvuoibmi, maid galgá
fitnodagaid mielde gáhttet maid boahttevuođas, vai Ohcejoga
guovllu turisma dorvvasta čeahpes bargoveaga fidnema. Bargiid

čatnašuvvan bistevaš ja vásttolaš doaibmabijuide leat
jearahallojuvvon fitnodagaid mielde oppalaččat buori dásis.
Váldooasis jearahallojuvvon doibmiin bistevašvuhtii ja
vásttolašvuhtii laktáseaddji doaibmavuogit mannojuvvojit čađa
ođđa bargi oahpisteami oktavuođas ja doaimma stivrejit iešgohcima
bokte aktiivvalaččat. Maid bargoveahka lea váldojuvvon fárrui
smiehttat vásttolaš ja bistevaš doaibanmálliid ja rávvagiid.

Stuorámus hástalussan bistevaš ja vásttolaš turisma-
fitnodatdoaimma oasil jearahallojuvvon fitnodagat namuhedje
nohkkevaš ruđalaš ja áigeresurssaid doalvut áššiid ovddos guvlui.
Vástádusain bođii ovdan ahte vaikko bistevašvuođa ja
vásttolašvuođa ávkkit leatge dieđus, dat dávjá stuoridit fitnodaga
goluid oanehaš áigegaskka. Ovdamearkan dákkár investeremiin
jearahallojuvvon fitnodagat namuhedje earret eará liggenenergiija-
ja čuvgenčovdosiid nuppástusaid sihke vátnaluoitagis fievrrut.

Jearahallojuvvon fitnodagaid mielde Ohcejogas lea maid ng.
guovloráhkadusaláš hástalusat, mat goazahit bistevaš ja vásttolaš
turisma prinsihpaid doaimma ja dat bohtet váldooasis Ohcejoga
boaittobeale sajádaga ja guhkes gaskkaid dihte. Dákkár hástalussan
fitnodagat namuhedje ruskkaid čoaggima ja ođđasis ávkkástallama,
mátkki iešguđege oasi ja eandalii girdigieddejohtalusa, guhkes
guovllu siskkáldas vuodjinmátkkit sihke liggenenergiija
molssaeavttuid nohkkevašvuođa. Lassin oassi jearahallojuvvon
fitnodagain vásihedje hástalussan guovllu fitnodagaid gaskasaš
ovttasbarggu ja daid ovdánahttima.

Fitnodagaid mielde bistevaš ja vásttolaš turisma ovdánahttima
goahcá maid dat, ahte stuorámus oassi áššehasain eai leat vel
gergosat máksit lasi turismafitnodaga vásttolaš ja bistevaš
doaimmas. Lassin ovdamearkan almmolaš fálaldatgilvvuid
oktavuođas ain hárve leat bistevašvuhtii ja vásttolašvuhtii
laktáseaddji gáibádusat ja dát stivre fitnodagaid fállat goluid ektui
hálbbimus molssaeavttu. Fitnodagat maid namuhedje, ahte dihto

turisma doaibmasurggiin bistevaš ja vásttolaš doaibmavugiid lea
váttis čađahit, vaikko viggamuš livččege. Ohcejogas ovdamearkan
doaibmá eandalii guovssahasaid geahččan, mas áššehasaid šaddet
fievrridit dávjá guhkes mátkkiid biillaiguin, ja dalle bálvalusa lea
hástaleaddji fállat čitnaluoitimiid haga. Jearahallamiin čielga
hástalussan bohte ovdan maid vásttolašvuođas ja bistevašvuođas
gulahallan sihke dahkkojuvvon doaibmabijuid oinnolažžan dahkan.

Jearahallojuvvon fitnodagat váillahedjege doarjaga ja skuvlejumi
eandalii vásttolašvuođagulahallamii, márkanastimii ja vuovdima
ektui. Lassin skuvlendárbbut bohte ovdan eandalii sertifiseremii ja
dasa laktáseaddji ávkkiide. Masá buot fitnodagat ledje mielas Visit
Finland koordineren Sustainable Travel Finland
prográmmaollisvuhtii, mat guovllus leat maid čađahuvvon.
Prográmma ávkkit, golut ja konkrehtalaš fitnodagaid guoskevaš
gáibádusain váillahit lasi dieđuid. Ohcejoga gieldda koordineren
skuvlejumiid ja servodatovdánahttima dilálašvuođaid oasil sávvet,
ahte váldojuvvo vuhtii daid stellen fitnodagaid ektui heivvolaš áigái.
Lassin Ohcejoga gieldda čađahan servodatovdánahttinprošeavttaid
galgá jearahallojuvvon fitnodagaid mielde lea ávkin viidáseappot
olles fitnodatfierpmádahkii.

Elektrovnnalaš gažadeami oasil vástideaddjiid lohku bázii
vuollegažžan, muhto vástádusat ledje jearahallamiiguin váldooasis
seammasullasaččat deattuhemiid ektui. Ekologalaš doaibmabijuid
oasil bohte ovdan erenoamážit árgabeaivválaš doaibmanvugiid,
dego ruskkaid ođđasis geavaheapmi ja bázahusmeari
geahpedeapmi, energiija ja čáhcegeavahusa čuovvun ja
geahpedeapmi sihke johtolagaid ja bálvalanráhkadusaid
ávkkástallan luonddus vánddardettiin. Sosiokultuvrralaš
geahččanguovllus fitnodagat doibmet vástádusaid vuođul Ohcejoga
báikkálašvuođa ja erenoamášvuođaid ávkkástaladettiin. Ekonomalaš
geahččanguovllus bohte ovdan earret eará bálvalan- ja dávviriid
skáhppun dahkko vejolašvuođaid mielde báikkálaš fitnodagain.
Gažadeami vuođul ovdánahttindárbu orru leamen erenoamážit

vásttolašvuođu- ja vátnačitnavuođadaguid birra gulahallamis sihke
ollislaččat bistevašvuođa geahččanguovllus vuhtii váldimis nappo
gelbbolašvuođa ovdánahttimis.

2.5 Turisma čitnaluodda

Čitnaluodda – mii dat lea?

Dálkkádatváikkuhusaid sáhttá govvet čitnaluotta bokte. Čitnaluodda
oaivvilda buktaga dahje bálvalusa dagahan dálkkádatnoađi nappo
dan, man olu šaddovistegássa šaddá buktaga dahje doaimma

eallingearddi áigge. Čitnaluotta čilgejit dávjá čitnadioksiida
ekvivaleantan (CO2e), mii čilge dárkumavuollásaš šaddovistegássaid
váikkuhusaid dálkkádatnuppástusaide ovttain loguin.

Turisma čitnaluodda šaddá earret eará mátkkošteamis turistabáikái,
idjadeamis ja aktivitehtain. Luoitimat šaddet váldooasis fossiillalaš
boaldámušaid geavaheamis, maid golahus lea váldooasis
girdijohtolagas ja personbiilajohtolagas.

Čitnagiehtasadji doahpagiin fas govve buktaga dahje bálvalusa
dagahan luoitinseasttuid veardidettiin seamma kategoriija
gaskamearálaš buktagiidda dahje bálvalusaide. Čitnagiehtasaji
sáhttá maid oaidnit danin dahkki ovddidan vátnačitnadahkun
(buvttaovddideapmi, turista vásttolaš válljema stivren).

Čitnaluodda – manin dat lea dehálaš?

· Áddejupmi čitnaluotta šaddamis ja áššiin mat dasa váikkuhit,
veahkehit turismadoibmiid ovdánahttit buktagiiddis ja maid
ovttasbarggu eanet vásttolašvuođa ja vátnačitnavuođa
guvlui.

· Boahttevuođas čitnaluoitimiid geahpideapmái giddejuvvo
eanet fuopmášumi. Dalle vátnačinat mátkkoštan-
vejolašvuođaid jearalmas deattuhuvvo.

· Lappi turisma vuođđuduvvá dan áidnalunddot lundui,
dálkkádahkii ja luondduoktavuhtii – gudnejahttin ja
árvvusatnin oidnojit fitnodaga juohke doaimmas.

· Áššehasat vurdet báikkis bistevašvuođa ja čielga dieđiheami
earret eará dálkkádatáššiid vuhtii váldimis.

· Mátkeordnejeaddjit ja eará juogadankanálat gáibidit eanet
ahte eanet duođaštusaid vásttolašvuođa- ja
vátnačitnavuođa doaimmaiguin.

· Turismma oassi buot luoitimiin vurdet veardidettiin lassánit.

· Dálkkádatnuppástus váikkuha dasa, gosa turistarávnnjit
boahttevuođas dollejit.

· Dálkkádatnuppástus boahtá dagahit váttisvuođaid
árbevirolaš dálveturismii.

· Vátnačinat ekonomiija geavaha visot resurssaid beaktilit.
Vátnačinat servodagas fossiillalaš boaldámušaid
geavaheapmi lea minimerejuvvon ja šaddovistegássa-
luoitimat geahpeduvvojit.

Ohcejoga turisma čitnaluoitingálduid ja doaimmaid fuomášeapmi
ja daid árvvoštallan

Turismma čitnaluodda šaddá turista bálvalanbálgás nappo mátkki
iešguđege oasis turistabáikái, idjadeamis, aktivitehtain ja áššiid
dikšumiin  sihke boradeamis. Aktivitehtat, bálvalusat ja áššiid
dikšumat sisttisdollet ee. turisttaid guovllus geavahan
personjohtolaga-, oahpistan- ja várrenbálvalusaid sihke dat maid
oastá. Čitnaluodda per turista šaddá 329 kg CO₂e / turista
(ruovttueatnama 237 kg CO₂e ja olgoriikka 704 kg CO₂e). Stuorámus
oassi turisttaid čitnaluottas šaddá turisttaid mátkkošteamis ja mátkki
iešguđege oasis (badjel 60 %).

Ohcejoga oasil čitnaluotta árvvoštallamis ávkkástallojuvvui mátta-
Savo guovllu turisma čitnaluotta rehkenastima várás ráhkaduvvon
rehkenastinmálle sihke Ohcejoga turisma 2019 statihkkalogut.

Árvvoštallamat addet muhtinlágan gova. Eahpesihkarvuođat laktásit
beaivegallestalliid meari navdosii. Rádjagávpi ja gávppašanmátkkit
leat navdojuvvon beaivválaš áššiid dikšun johtalussan, nuba dat eai
leat árvvoštallamis fárus. Navdojuvvon turistameari duogážin leat
2019 turisma statistihkalaš logut.

Buot turisttat

Ruovttueatnama turisttat

Olgoriikkaš turisttat

Čitnaluotta rehkenastin dáhpáhuvvá iešguđege doaimmaid
luoitingearduma vehkiin. Čitnaluoddarehkenastimii ii leat leamen
okta dihtolágan rehkenastinvuohki dahje rehkenastinmálle.
Čuovvovažžan muhtun ovdamearkkat iešguđege johtalusrusttegiid
luoitingeardumiin (gáldu: LIPASTO (vtt.fi))

Fievru Luoitingeardun, g CO2e/hkm

Personbiila 89

Toga 0

Linjabiila / smávva busse 41

Girdi, oanehaš girdimátkkit 259

Girdi, guhkes girdimátkkit 178

Mohtorgielká, 2-dávtta/4-dávtta 426 / 267

Njealjejuvllat 340

Čuovvovaččas leat ovdamearkkat Ohcejoga geahččanguovllus.

Mátkki iešguđege oasis – Oppalašluoitimat boahtinvugiid mielde

PERSONBIILA GASKAMEARÁLAČČAT (1 prs)
•1400 km: 126 kg CO2e / kg
•330 km: 29 kg CO2e / kg

GIRDI OVDAN-RUOKTOT HKI-IVL-HEL: 331
kg CO2e / kg
•G-Eurohpá HKI-K-E: 522 kg CO2e / kg
•Guhkemátkálaš HKI-K-E: 1620 kg CO2e /
kg

SMÁVVABUSSE GASKAMEARÁLAČČAT (sullii
14 prs)
•1400 km: 58 kg CO2e / kg
•330 km: 14 kg CO2e / kg

http://lipasto.vtt.fi/index.htm

Borramuš

Borramuša čitnaluodda sáhttá molsašuddat olu. Báikkálaš-, lagaš- ja
šaddoborramušmolssaeavttuin lea vejolaš vuolidit borramuša
čitnaluotta. Borramuša dálkkádatváikkuhussii nappo čitnaluddii
váikkuha dat, mo borramuš lea gilvojuvvon, duktejuvvon,
šaddaduvvon, ráddjojuvvon ja ovddosdikšunbuvttaduvvon.

Mátta-Savo čielggadusas (XAMK, 2019) borramuša čitnaluodda lea
árvvoštallojuvvon ovddit dutkanbohtosiid ektui goluid vuođul
geardumin kg/CO₂/€: 0,3. Ovdamearkan 20 euro attus dárkkuha  6
kg CO2e / olmmoš.

Ovdamearkkat muhtun typihkalaš vuođđoávdnasiin (gáldu:
www.mamk.fi/vahimat)

Borramuša čitnaluotta rehkenastimii gávdnojit rehkenastinvuogit:
· CO2-rehkenastinvuohki | Unilever Food Solutions
· www.mamk.fi/vahimat

Idjadeapmi

Idjadeamis šaddan čitnadioksiidaluoitin per turista lea čadnojuvvon
ee. sajádahkii, dilálašvuođaide, ráhkkanusa ahkái, sturrodahkii,
liggenvuohkái, energiijabeaktilvuhtii sihke energiija- ja
čáhcegolahussii.

Typihkalaš molsašuddangaskan ijastalli ja ovtta ija ektui sáhttá
doallat 8-15 kg CO2e. Oljoliggejuvvon hotealla oasil lohku lea
mearkkašahtti stuorát: sullii 30 kg CO2e. Dárkilis logut gáibidivčče
iešguđege idjadanbáikki čitnaluoddarehkenastima sierra.

BOAZU, FUOĐĐU (vuođđo)
•2,5 kg CO2e / kg

LUOSSA
•1-5 kg CO2e / kg

ŠIBIT
•25-50 kg CO2e / kg

VUONCCIS
•3-7 kg CO2e / kg

http://www.mamk.fi/vahimat
https://www.unileverfoodsolutions.fi/teemat-ja-ratkaisut/tyokalu/co2-laskuri.html

Čuovvovaš tabeallas leat ovdamearkkat iešguđege idjadantiippaide
gaskamearálaš čitnaluottas ijastalli ja ovtta ija ektui Mátta-Savo
dutkamuša (XAMK, 2019) mielde.

Idjadantiipa Čitnaluodda, kg CO2e

Hotealla 15

Geassehotealla 8

Lanjadathotealla 11

Eanandálloidjadeapmi/B&B 14

Láigobarta 14

Láigoviessu 14

Gohttensadji 9

Tealtáguovlu 12

Aktivitehtat

Mátkeealáhusa prográmmabálvalusain lea doaisttážii uhcán
dutkojuvvon diehtu iešguđege turismabuktagiid dásis
(mohtorgielká-, boazo- ja beanaráidosafárit, muohtagámatuvrrat,
guolástantuvra, meahccesihkkelastin, biergasiid láigoheapmi, ded.).
Fievrrideamit aktivitehtabáikkiide (vuhtii válddedettiin báikkiid
liggenvugiid), válmmaštallan ja borademiid ordnen váikkuhit maid
čitnaluddii. Lihkadeami ja deahkkefámuin ráhkaduvvon aktivitehtaid
čitnaluodda lea lunddolaččat vuolit go mohtorfievrruid.

Motoriserejuvvon aktivitehtaid sáhttá árvvoštallat čuovvovaš
tabealla vuođul. Ovdamearkan 30 kilomehtera muhtorgielkásafári 2-
távtta gielkkáin.

Njealjejuvllat 4-távtta
skohter

2-távtta
skohter

Luoitimat
[g/boaldámušlihtter] 2271 1066 1703

Golahus (l/100 km) 15 15 15

Golahus per kilomehter (l) 0,15 0,15 0,15
Luoitimat per kilomehter
(g CO2e) 341 160 256

Luoitimat per kilomehter
(g CO2e) 0,34 0,16 0,26

Ovdamearka 30 kilomehtera muhtorgielkásafári
kg CO2e per tuvra (1
olmmoš/skohter)

10,2 4,8 7,7

kg CO2e per tuvra (2
olmmoš/skohter)

5,1 2,4 3,8

Ovdamearkan ActiveHolidayFinland almmuha iežas buktagiidda:

· Geahča guovssahasaid buot vuohkkasamos vuogi mielde!
Juohke beaivái lea iežas aktivitehta: husky-tuvra 2d,
muohtagámatuvra 4d ja mohtorgielkátuvra boazodállui 4d.
Návddaš dálvvis ođđa vugiin! ČITNALUODDA: 61.36 KG CO2
ekv / olmmoš / bv. Páhkkii gullá 2 ija 2 olbmo hoteallalanjas
ja 1 idja guovssahaslássagoađis, biebmun dievasdikšu ja
fievrrideamit Avvilis.

2.6 Boazodoalu vásttolašvuohta ja buorit geavadagat

Oppalaččat boazodoalu birra Ohcejoga gielddas

Boazodoalu vásttolašvuođa dálá dili, doaibmanmálliid ja buriid
geavadagaid meroštaladettiin lea dehálaš dovdat oppalaččat
Ohcejoga guovllus boazodoallobargui gullevaš boazodoalu dábiid.
Bohcco jahkejođu mearrida boazodoallobarggut ja boazodoallodábit
sáhttet boazodoalloguovllus molsašuddat guovlluid mielde ja
Ohcejogas maid ovdamearkan siiddaid gaskka.

Bigálusat leat čakča-ođđajagimánus. Čakčat bohccuin lea ragatáigi
čakča-golggotmánus ja dalle sarvát čohkkejit áldui čorragiidda
(smávva čorragat). Čorragat čohkkejuvvojit oktii čoahkkeeallun ja
vuojehuvvo nappo jođihuvvo bigálusgárddiide bigálusaid várás.
Bohccuid čohkken ja vuojeheapmi dahkko sutteseatnama áigge
njealjejuvllagiiguin ja muohttaga áigge mohtorgielkkáiguin.
Čohkkedettiin maid smávva helikopterat geavahuvvojit máŋgga
sajes ohcamii ja vuojeheapmái. Bigálusain bohccot vuojehuvvojit
bihtáid mielde smávit áidái nappo girtui, gos njuovvan- ja
eallibohccot válljejuvvojit ja sirdojuvvojit ain smávit kontoriidda.
Ealu sagahansarvát lohkkojuvvojit ja merkejuvvojit oamasteaddji
boazolohkui. Bohcco gulgii merkejuvvo lohkomearkkat, vai oidnet
dan juo fitnan gárddis. Ohcejoga bálgosiid bohccuid maid dálvit
rátkkašit nappo earuhit siiddaid ealuid iežas siidan.

Bigálusáiggi maŋŋá álget badjeolbmuid dálvebarggut, mas
dehálamos lea bohccuid guođoheapmi. Dálvit sápmelaččaid
ruovttuguovllus, Ohcejogas bohccuid dollet dálvit čoahkkeeallun
muhtorgielkkáiguin ja daid guođohit siiddaid mielde.
Boazogeahččama veahkkin geavahit oassin suinniid, go dalle ealu
guođoheapmi lea álkit ja boraspirevahágat geahppánit.
Cuoŋománus guottetáiggi lahkonettiin siidda bohccot johttájit
guottetbáikkiide ja geasseguohtumiidda.

Ohcejoga boazodoalu dálá dilli

Ohcejoga boazodoalu vásttolašvuođa dálá dili ja geavadagaid
fuomášedje ovttas bálgosiid olbmuiguin Gáregasnjárgga bargobájis
skábmamánus 2020. Bargobájis hábmejedje dáláš doaibmanmálliid
ovddabealde čilgejuvvon bohccuid jahkejođu mielde, čielggaduvvui
vejolaš čuolmmat ja hástalusat sihke fuomášedje buriid geavadagaid
ja čoavdinmálliid vásttolašvuođa ja vátnačitnavuođa ovddideami
várás.

Ovdan boahtán dehálamos buorit geavadagat Ohcejogas leat aŋkke
čuovvovaččat:

· Bohccuid čohkkemis geavahit dronai sihke smávva
helikopteriid čohkkenbarggu beavttálmahttima várás sihke
luoddus johtima geahpideami dihte.

· Bohccuid biebmamis geavahuvvon dálvefuođđariin oassi
ostojuvvo báikkálaččat, mas geavakeahtes gilvvagiettit leat
ávkkástallojuvvon ođđasis geavahusas fuođđara
šaddadeami várás. Báikkálaš fuođđara buvttadeapmái lea
potentiála maid boahttevuođas.

· Bohccuid buresveaju ovddida dat, ahte bohccot ožžot leat
ráfis ja ollašuhttit lunddolaš guohtunjohtima skábman
vumiin ja giđđat duoddariin. Dát ovddida luondduealáhusaid
seailuma ja váikkuha maid bohccobierggu kvalitehtii.
Lunddolaš guohtunjohtin lea ollašuhttojuvvon gaskaáiddiid
haga, muhto bálgosiid olgoráját leat áidojuvvon. Dát
dárkkuha áiddiid fuolahanbargguid oasis fuopmášahtti
seasttu. Dušše áidumin bálgosiid olgorájáid, dahká
Ohcejogas vejolažžan friija johtima ja álkes meahci
geavaheami, nu eará eanageavaheaddjiid go bohccuid
lunddolaš johtima.

· Bohccuid eai dálvit doala gárddis ja biebman dáhpáhuvvá
luonddus. Biebmama bistin lea gitta jagis ja dilálašvuođain.

Dalle eallu bissu buorebut čoahkis ja várjala
boraspirevahágiin.

· Bohccuid njuovvan dáhpáhuvvá oassin báikkálaččat ja olu
bohccobiergu vuvdojuvvo báikkálaš bohccobierggu
viidásetovddideddjiide.

· Boazodoallokultuvrra bajásdoallama ja seailuma ovddidit
ovttas báikkálaš skuvllaiguin ee. nu ahte skuvlalaččat sáhttet
čohkket luohkkámátkki várás ruđaid ovdamearkan
boazodoallu gullevaš čorgenbargguid bokte.

· Skállovári bigálusskuvla lea áidna  Suomas – bigálusaid áigge
mánát ožžot vázzit skuvlla lahka vánhemiid ja dán áigge
skuvllas leat gaskkohagaid maid mánát, geaid vánhemat eai
leat boazodoalus. Mánáin lea dábálaš skuvla ja lassin servet
boazobargguide.

Turismadoaimmaid ja boazodoalu oktiiheiveheami
geahččanguovllus turisttaide dárkkuhuvvon lagašmáđijat leat
leamaš lihkostuvvan, go dat leat geahpedan boazodollui guoskevaš
hehttehusaid. Boazodoalu geahččanguovllus turisttaid bissun
oahpistuvvon máđijain lea oppalaččat eanet heivvolaš. Ovdalis
namuhuvvon áššit govvejit juo geavahuvvo doaibmanvugiid, maid
lea vejolaš viiddidit olles guovllu oktasaš buorre geavadahkan.

Vásttolaš turisma ja boazodoalu oktiiheiveheami geahččanguovllus
dehálamos ovdánahttindárbbut leat erenoamážit oktasaš
doaibmamálliid ja doaibmanvugiid ráhkadeapmi. Lassin
olgobáikegottálaččaid lassánan meahcásteapmi (beatnagiid ja
njealjejuvllagiid geavaheapmi) lea dagahan hástalusaid oassin danin,
go dat botkejit lunddolaš guohtunjohtima ja biđge ealuid. Bohccuid
fuođarbiebmamis geavahuvvon páhkkenplastihkat báhcet muhtun
báikkiin lundui, ja maid eretčoaggima leat viggan rávvet
boazodoalliide. Boahttevuođas meahccesihkkelastima

bivnnutvuohta sáhttá váikkuhit báikkálaš boazodollui, masa lea
vejolaš ráhkkanit boahttevuođas (máđijat, oahpistangalbbat,
rávvagiid ovddideapmi).

2.7  Čoahkkáigeassu givrodagain sihke váttisvuođain ja
hástalusain

Givrodagat

Doaibmit

- Váldooassi fitnodagain doaibmá juo dál vásttolaččat oassin
ieža dan dieđikeahttá.

- Fitnodagain lea viggamuš ovdánahttit doaimmas ovttas ain
vásttolabbon sihke lasihin iežas máhtu boahttevuođas.

- Eaktivuohta ja báikkálašvuohta deattuhuvvo bálvalusaid
buvttadeamis ja márkanfievrrideamis.

Guovlu

- Árktalaš luondu ja dan erenoamáš iešvuođat sihke kultuvra
leat vuovdinovdu, mat dorjot maid Ohcejoga turisma
bistevašvuođa ja vásttolašvuođa.

- Ohcejoga turisma lea ovdánan stivrejuvvon vuogi mielde ja
turisma mihttolávva lea ráddjejuvvon.

- Turismabranda áššehaslohpádusat leat vásttolaččat juo
daninassii.

Váttisvuođat ja hástalusat

Sajádat

- Mátkki iešguđege oasit leat guhkit ja fievrrideamit dagahit
fuopmášahtti čitnadioksiidaluoitimat.

- Guovllu siskkáldas johtin ja muhtin báikkiid
olahahttivuohta lea hástaleaddji guhkes gaskkaid sihke
váilevaš geaidnofierpmádaga dihte.

- Gieldda teknihkalaš infrastruktuvra (energiija ja
bázahusfuolahus) ovdánahttima hástalusat viiddes
gielddas ja golmma gilážis.

Ovttasbargu

- Doibmiid gaskkas uhcán ságastallan.

- Boazodoalu ja turisma gaskasaš ovttasbargu: oktasaš
doaibmanmálliid ja -vugiid ja vástogažaldagaid váilun
mátkeealáhusa hárjeheamis.

- Boazodoalu ja meahcástanturisma: vásttolaš
meahcástanturismaetikeahta váilun ja dieđuid
lonohallama bieđggusvuohta bohccuid johtima birra
meahcástanáigge.

Bálvalusaid buvttadeapmi, márkanastin ja gulahallan

- Árktalaš vásttolašvuođadaguid ja báikkálaš
persovnnalašvuođa oainnusin dahkan fitnodagain.

- Turismabuktagiid bistevašvuođa ja vásttolašvuođa
ovdánahttin ja oainnusin dahkan.

- Ekologalaš olahahttivuođavugiid ja lihkadanvugiid
ovdanbuktin.

- Johtolagaid álkes olahahttivuohta digitálalaččat ja
fysalaččat.

Resurssat

- Bidjat turismafitnodagaid rájálaš ruđalaš ja áigeresurssaid
ovdánahttimii.

- Vátnačitnavuohta- ja vásttolašvuođadaguid goluid sirdin
áššehasas berrojuvvon hattiide.

3 Vásttolašvuođa- ja vátnačitnavuođaprográmma

Vásttolašvuođa- ja vátnačitnavuođaprográmma vuođđuduvvá
Ohcejoga turisma dálá dilis fuomášuvvon váttisvuođaide,
givrodagaide sihke višuvnnaide ja ulbmiliidda. Višuvnna ja
doaibmabijuid leat meroštallan bargobájiin Ohcejogas
skábmamánus 2020 sihke guovvamánus 2021.

Prográmma dárkkuhussan lea addit ávžžuhusaid
turismafitnodagaide, boazodoalliide, guovllu
márkanastinorganisašuvnnaide sihke eará doibmiide čađahit iežas
vásttolašvuhtii ja vátnačitnavuhtii laktáseaddji ovdánahttin-
doaibmabijuid ja danin ná ovddidit olles Ohcejoga turismaguovllu
ollisvuohtan.

3.1 Višuvdna ja vásttolašvuođaulbmilat

Ohcejoga višuvdna teahtásmahttá ovdánahttima viggamuša ja
váldomihttomeriid vásttolašvuođa ja vátnačitnavuođa
ovdánahttima várás. Ohcejoga turisma váldomihttomearrin lea
doarjut báikkálaš kultuvrra ja árbevirolaš eallinvuogi seailluheami, go
dalle sihke turista ahte fitnodatdoallit áddejit maid vásttolašvuohta
oaivvilda.

Turismafitnodagaid fierpmádat lea čatnasan Ohcejoga vásttolaš ja
vátnačitna doaibmanvugiide

• Turismabuktagat lea vásttolaččat.

• Turismafitnodagat ovdanbuktet čađačuovgi vuogi mielde
doaimmaset vásttolašvuođa ja vátnačitnavuođa

Ohcejoga vuoigŋa: turista vásiha Ohcejoga golmma giláža ja
báikkálaš kultuvrra eakti vuogi mielde

• Turisma mihttolávva lea stivrejuvvon ja ekonomalaččat
gánnáhahtti. Turisttat eai heađuš báikkálaš árgabeaivvi,
muhto turisma lea dehálaš bargoaddi.

• Báikkálašvuođa vuhtii váldima ávkkit oidnojit guovllu
iešguđege doaibmasuorggis.

• Turisttat áddejit mii lea dán áigásaš boazodoallu ja
sámevuohta.

Ohcejogas buohkat sáhttet vásihit árktalaš luonddu ja vilda
meahcceguovllu vásttolaččat ja dorvvolaččat

• ”EXPLORE Without a Trace – Luottaid guođekeahttá”:
Ohcejogas fidnojuvvo ja vásihuvvojit vásáhusat luottaid
guođekeahttá.

• Álkes lagašmáđijat ja meahcceguovlluid báikkit leat
olahanmuttus.

• Turisttat leat vásttolašvuođadiđolaččat, geat háliidit
doaibmat guovllus vásttolaččat ja báikkálaš luonddu ja
kultuvrra gudnejahttimin.

• Turisttaide dieđihuvvo aktiivvalaččat vásttolaš dábiin vásihit
Ohcejoga.

3.2 Turismafitnodagaide oaivvilduvvon ávžžuhusat ja
doaibmabijut

Vásttolašvuođahovden

· Árvvoštala ja ovddit iežat fálaldaga seammás
speadjalasttidettiin dan Ohcejoga turismabranda
árvolohpádusaide sihke vásttolašvuođavišuvdnii ja
ulbmiliidda. Čále ovdánahttinplána mii vuođđuduvvá
ovddidanbáikkiid dokumenteremii ja ávkkástala STF-bálgá
dahje vejolaš sertifikáhtaid. Mihtit iežat doaimma
čitnaluotta ja buvtte bohtosiid ovdan.

· Ráhkat iežat fitnodahkii bistevaš ja vásttolaš turisma
latnjatávvala. Dát doaibmá buorre ja konkrehtalaš rávvagiin
sihke bargiide ja áššehasaide. Čájet ahte leat guorahallan
dáid áššiid!

· Geahččal ovdánahttit birrajagi fálaldaga ja ávkkástallat
báikkálašvuođa nu viidát go vejolaš (barggolašvuohta,
báikkálaš oastimat ja bálvalusaid fállit ded.). Báikkálašvuođa
birra sáhttá álo fuobmát geasuhanvuoimmálaš muitalusa.

· Ovddit iežat ja bargoveaga máhtu! Visit Finland fállá valjit
dieđu bistevaš ja vásttolaš turismafitnodatdoaimma
ovdánahttima birra sihke online-materiálan go iešguđege
lágan skuvlejupmin. Evttot maid aktiivvalaččat gildii
sávaldagaid skuvlendárbbuin.

· Gáibit maid ovttasbargoguimmiinat ja vuolit lágideddjiiguin
vásttolaš doaimma. Sáhtat ovdamearkan bidjat man nu
vásttolašvuođa oassekriteran go gilvalahtát.

· Láide ja rávve áššehasaid doaibmat vásttolaččat
válddedettiin vuhtii luondduárvvuid, kultursensitivitehta
sihke erenoamáš iešvuođaid. Diehtemeahttunvuohta lea

dávjá stuorámus hehttehus vásttolaš ja bistevaš
doaibmamii.

· Dieđit iežat geavadagaiguin! Muital das maid bargabehtet
dál juo ja bija daguid oinnolažžan omd. vuovdin- ja
márkanastindoaimmaid oktavuođas.

· Gidde eanet fuomášumi easttahisvuhtii  inklusiivalaš turisma
gáibádusaid bálvalanfálaldagas. Inklusiivalaš turisma
dárkkuha, ahte juohke áššehas ahkái, sohkabeallái, fysalaš
iešvuođaide (easttahisvuohta), seksualitehtii dahje oskui
geahčakeahttá sáhttá geavahit bálvalusaid ja vásihit
vásáhusaid dásseárvosaččat.

Luondduturismabuktagat, aktivitehtat ja prográmmabálvalusat

· Ovddit gárvves turismabuktagiid ain vásttolabbon ja ráhkat
vásttolašvuođabuktagiid bálvalanfálaldaga viidáseabbon.
Fuolat maid, ahte virgeoapmahaččaid gáibidan dorvvolaš-
vuođaplánat leat čállojuvvon prográmma- ja vásáhus-
bálvalusaid oasil.

· Váldde fuopmášupmái vásttolašvuođa maid bálvalusaid
buvttagovvádusain. Turismabálvalusaid eaktivuohta,
vásáhuslašvuohta, dearvvašvuohta ja dorvvolašvuohta leat
deháleamos vuođđocakkit.

· Ovdanbuvtte ealliturismabuktagiin elliid buresveadjima
(bohccuid dikšun ja daid buresveadju) ja muital mo
buresveadjin ovddiduvvo. Soaba iežat ovttasbargo-
guimmiiguin oktasaš doaibmanmálliid ja -vugiiguin ja
ovddasvástádus (ee. bigálusat).

· Meahcástanturisma oasil rávve iežat áššehasaid ee.
beatnagiiguin rassamis, ekologalaš luonddus johtima birra,
boazodoalu vuhtii váldimis, sállaša gudnejahttimis ja
ávkkástallamis sihke lohpegeavadagain.

· Guolástanturisma oasil rávve iežat áššehasaid sállaša vejolaš
luoitimis, áššálaš ja gudnejahtti gieđahallamis, sálašearis
sihke lohpegeavadagain. Fanasmohtoriid oasil ávkkástala
elrávdnjemohtoriid, juos vejolaš.

· Mohtorgielkásafáriid oasil sirdás vejolašvuođaid mielde
vátnaluoitagis 4-távtta skohteriidda dahje elrávdnje-
skohteriidda sihke oidde joavkofievrrideami.
Čitnadioksiidaluoitimiid kompenserema čitnanjieluid bokte
(omd. https://nordicoffset.fi) sáhtat ovdanbuktit
vásttolašvuođa.

· Ráhkat buktaga deahkkefámuin dahkkojuvvon aktivitehtas
ja váldde dan oassin bálvalanfállama (omd. sihkkelastin,
muohtagápmagiiguin vázzin ded.).

· Ráhkat buktaga lagašjohtolagain ja váldde daid oassin
bálvalanfállama sihke rávve oppalaččat iešdoaimmalaš
turisttaid geavahit merkejuvvon johtolagaid sihke
ruskkakeahtes vánddardeapmái.

Idjadandoaibma

· Iešguđege lágan idjadankonseapttaid ovdánahtidettiin
(omd. vásáhusaidjadeapmi) váldde fuopmášupmái Ohcejoga
báikkálašvuođa ja eakti máidnasiid.

· Ávkkástala energiijaseastinčovdosiin! Led-čuovggat, fihtolaš
čuovgačovdosat sihke lihkastatsensorat sáhttet leat
álgoinvesteremiin stuorábut go árbevirolaš čovdosat, muhto
seastu šaddá guhkit áigegaskka.

· Sirdás oljo- ja elrávdnjeliggemis eanaliggemii! Stuorra
investeren, muhto ávkkit bohtet oidnosii guhkit áigegaskka.

· Molsso elrávdnjesoahpamuša čitnafriija elrávdnjái. Álkes ja
beaktilis doaibmabidju, man sáhttá álkit ávkkástallat maid
fitnodaga márkanfievrrideamis.

· Geavat dušše birasmerkejuvvon buhtistan- ja
čorgenávdnasii.

· Vikka geahpedit gávnniid ja sihkaldagaid bassaleami
muitalemiin dan birra áššehassii (omd. seamma sihkaldaga
sáhttá geavahit máŋga beaivve ja gávnnit eai duššiid dihte
molsojuvvo gaskan orruma).

· Dieđit áššehasaide čázi geavaheami birra ja čázi seastima
birra sihke čuovo dieđiheami váikkuhusa mihtidemiin
čáhcegolahusa.

· Stelle čáhcedeattu čáhcekránain ja riššus nie ahte seastá
čázi.

· Sirre ja geavat ođđasis ávkin bázahusaid vejolašvuođaid
mielde. Juos gielddas ii leat omd. plastihka čoagginbáiki,
sáhtat ráhkadit iežat čoagginbáikki ja doalvut bázahusaid
moddii jagis ođđasis ávkkástallamii. Dát sisttisdoallá maid
márkanastimii vejolašvuođa!

Biebmandoaibma

· Buvtte ovdan Ohcejoga báikkálaš borramuškultuvrra,
máidnasii sihke báikkálaš borramuša vuolggasaji.
Sihkkaraste vuođđoávdnasiid buhtisvuohta ja buvtte dan
ovdan áššehasaide.

· Ovddit sesoŋŋajurddašeami oassin borramušbuktagiid.
Báikkálaš vuođđoávdnasat ja jagi áigodagat fállet olu
vejolašvuođaid ođđalágan borramušbuktagiid
ovdánahttimii.

· Almmut áššehasaide borramuša vuolginsaji ja čitnaluotta
ovdamearkan borramušlisttus dahje beavdebiigá muitala
daid.

https://nordicoffset.fi/

· Oastte njuolga báikkálaš buvttadeaddjis ja ovddit eará
lagašborramuša ja vuođđoávdnasiid skáhppoma iešguđege
muttuid ovttas eará fitnodagaiguin.

· Dieđit ja láide áššehasaid jávkku minimeremii.

· Váldde šibit- ja spiinnebierggu sadjái vejolašvuođaid mielde
eará ruovttueatnama proteiidnagálduin.

· Person- ja gálvofievrrideamit.

· Buvtte ovdan Ohcejoga olahahttivuođa ja iežat fitnodaga
olahahttivuođa almmolaš johtolatoktavuođaiguin.

· Ordne tákselága rámaid siste oktasašfievrridemiid
girdigiettis.

· Ovddit ovttas gieldda ja guovllu organisašuvnnaiguin
iešguđege lágan ovttasdoaibmanmálliid person- ja
gálvofievrrideami optimerema várás.

· Vikka optimeret gálvofievrridemiid ja soahpat
vejolašvuođaid mielde oktasaš skáhppomiid birra ovttas
eará fitnodagaiguin.

· Fuolat, ahte fitnodaga olbmuid fievrrideamis geavahuvvon
biergasat leat vátnačitnasat, dorvvolaččat ja jeavddalaččat
fuolahuvvon.

· Investeremat ja eará.

· Oidde muorrahuksema ja guorahala huksema maid
eallinbájijurddašeami geahččanguovllus.

· Huksemis buot dárbbašuvvon gálvvuid ii dárbbaš oastit
ođasin, muhto ođđasis adnon materiálat fállet dávjá
goasttádusbeaktilis molssaeavttu.

· Geavat vejolašvuođaid mielde energiijabeaktilis rusttegiid ja
mašiinnaid.

· Molsso čáhcerusttegiid čázi seastevaš čovdosiidda (čázehis
gužžaloret, automáhtakránat ded.).

3.3 Guovllu organisašuvnnaide oaivvilduvvon ávžžuhusat ja
doaibmabijut

Vásttolašvuođahovden ja doaibmabijuid konkrehtalaš
heiveheapmi

· Vuođđudehket vásttolašvuođabargojoavkku, mas leat
guovllu organisašuvnnain ja Ohcejoga turismafitnodagaid
ovddastus.

· Čállet vásttolaš- ja vátnačitnaprográmmii jahkásaš
doaibmaplána ja čuvvot dan ollašuvvama.

· Biddjet resurssaid vásttolašvuođakoordináhtorii (omd.
prošeavttaid hábmen), mii láhčá joatkevašvuođa bistevaš ja
vásttolaš turisma konkrehtalaš heiveheapmái fitnodat- ja
guovllu dásis.

· Oasálastet ovttas Anár-Suoločielgi -guovlluin Sustainable
Travel Finland – mearkka ohcamii mátkeealáhusa
guovlodásis.

· Váldet atnui čitnaluoddabargoneavvu (bargoneavvu
VÄLKKY-prošeavttas) ja oahpistehket fitnodatsuorggi dan
atnui váldimis ja ávkkástallamis.

Guovlodási márkanastin ja fitnodagaid movttiidahttin

· Biddjet Explore Utsjoki -turismasiidui vásttolašvuođa oasi,
mas buktojuvvo ovdan vásttolašvuođaulbmilat sihke
ulbmiliid ovddideapmái čatnasan fitnodagat.

· Buktet Ohcejoga turismabranda oasil ovdan mo dii
váldibehtet fuopmášupmái vásttolašvuođa turismaguovllu
dásis sihke tipsaid vásttolaš dábiide galledit Ohcejogas. Dát

ráhkada áššehasaide gova doaibmi oppalašvuođas, mii
deavdá turismamárkanastima addán lohpádusaid.

· Ráhkadehket gulahallamii ja márkanastimii oktasaš
doaibmanmálliid ovttas eará fitnodagaiguin. Sohppet buriin
vásttolašvuođa gulahallandábiin (ee. govaid geavaheapmi,
guovddášsáddagat sihke gulahallama stiilla).

· Oahpistehket ja movttiidahttet fitnodagaid ovdanbuktit
vásttolašvuođa ja bistevašvuođa fásta oassin fitnodaga
vuovdima ja  gulahallet (ee. skuvlejumit ja hárjehallamat,
bagadusat sihke rávagirjjit bargiide ja áššehasaide, gárvves
bargoneavvut, movttiidahttet sertifiseremiidda).

· Movttiidahttet vásttolašvuođaáššiiguin ovdavázzi
fitnodagaid juohkit tipsaid, buriid geavadagaid sihke
vásttolaš- ja vátnačitnadaguid ávkkiid eará guovllu
fitnodagaide. Ovddidehket fitnodagain sertifiseremiid atnui
váldima.

· Čielggadehket ”vásttolašvuođadagu” dahje
”luoitinkompensašuvnna” -málle ráhkadeami Ohcejoga
kultursensitiiva birrasii ja dan luondduárvvuide (omd.
boazoealáhus, Deanu luossa, máđijat ja daid bajásdoallan,
váttes olahahttivuohta). Málle sáhttá leat turistii njuolggo
ruđalaš máksu dahje vásttolašvuođabuktagiid steampil.

3.4 Guovllu organisašuvnnaide oaivvilduvvon ávžžuhusat ja
doaibmabijut

Ovttasbargu, fierpmádagat ja searvevuohta

· Čatnašuvvet Hinku-fierpmádaga doaimmaide
(Hiilineutraalisuomi > Hinku-fierpmádat).

· Dahkket ovttasbarggu Anárjávrri turismaguovllu
riikkaidgaskasaš bistevaš turisma doaibmanmálliin

girdigieddesáhtostemiid, E75 geaidnoguora bisánanbáikkiid
ovdánahttimin sihke bio- ja plastihkkaruskkaid čoaggimin.

Vásttolaš infrastruktuvra ja skáhppomat

· Deattuhehket vátnačitnavuođa mearkkašumi huksemis ja
eanageavaheamis (lávven, tontte luobahaneavttut,
huksendáhperávvagat jnv.).

· Oidet almmolaš huksemis luonddu ja báikkálašvuođa,
ođasmuvvivuođa sihke materiálaválljemiid mat buktet
ovdan imago (ee. muorra, geađgi, ođđasis adnon ja
ávkkástallojuvvon materiálat).

· Bistevaš skáhppomiid ollašuhttimis váldet oppalaččat vuhtii
vátnačitnavuođa, bistevašvuođa ja ođđasis adnin
ekonomiija (dárkkistanlistu skáhppomiid várás).

· Adnet fuola geaidnoguoraid bisánanbáikkiid,
bosihanbáikkiid ja johtolagaid guoibmásvuođas ja
bázahusfuolahusas (ruskalihtit, wc).

Čoahkkebáikkiid guoibmásvuođa ja geasuhanvuoimmi
buoredeapmi

· Čállet ja ollašuhttet gilážiid váldogeainnuid oinnodagaid
vuogasindivvunplána. Váldet vuhtii vátnačinat čovdosiid
vejolašvuođaid ja čállet atnuiváldinplána: led-teknologiija,
sensorat, energiijaseastu, čuovganuoskki geahpedeapmi.

· Čállet oahpistangalbbaid ja infopáhkaid lagašmáđijaide ja -
báikkiide. Buktet ovdan tipsaid vásttolaš ja vátnačitnavuođa
doaimmas turisttaide dárkkuhuvvon informašuvnnas.

Vásttolaš fitnodatdoaibmabirrasa vejolažžan dahkan

· Čielggadehket ja kártebehtet ovttas fitnodatfierpmádagain
bassalanbálvalusaid ja vástideaddji doarjjadoaimmaid,
ruskkaid čoaggima, fievrridemiid, oktasaš skáhppomiid.

https://www.hiilineutraalisuomi.fi/fi-FI/Hinku

Čielggadehket innovatiivvalaš vugiid ovttastahttit iešguđege
doaimmaid (omd. ruskkaid čoaggima ja ođđasis
geavaheapmi, skuvlalaččaid sáhtosteamit, girdigiedde-
sáhtostemiid).

· Čielggadehket oktasaš fievrridanvejolašvuođaid ja
fievrrideami koordinerema ovttas Anárjávrri
turismaguovlluin.

· Čállet ávžžuhusaid ja rávvagiid dálá ja ođđa doibmiide
vásttolaš fitnodatdoaimma ja investerema birra Ohcejogas.
Čadnet fárrui iešguđege doibmiid vásttolašvuođaulbmiliid
olaheami várás, ovttas guovllu organisašuvnnaiguin.
Suokkardehket mo vásttolašvuhtii čatnaseami birra sáhtašii
ráhkadit ovddu mii motivere.

Fitnodagaid aktiveren ohcat ruhtadeami ovdánahttin-
doaibmabijuide ja vátnačitnavuođa investeremiidda

· Čuovvubehtet ruhtadanvejolašvuođaid ja dieđihehket
aktiivvalaččat daid birra.

· Ordnebehtet ja biddjet resurssaid čuovvulahttimii ja
rávvemii.

· Čállet gárvves skoviid, rávvagiid ja dárkkistanlisttáid go
gieđahallabehtet prošeaktajurdagiid.

· Ávkkástallet ruovtturiikka ja riikkaidgaskasaš (ml. EU)
ruhtadaninstrumeanttaid (ealáskahttinpáhkat, Green Deal
jnv. – ruoná, vátnačitnavuohta ja digitálalašvuohta
deattuhuvvojit) gieldda iežas prošeavttain sihke oktasaš
prošeavttain ovttas skuvlen- ja dutkanlágádusaiguin, 3.
sektoran ja fitnodagaiguin.

Dieđiheami beavttálmahttin vásttolašvuođaáššiiguin

· Ordnebehtet gieldalaččaid ja fitnodatdoalliid oktasaš
dilálašvuođaid mat laktásit bistevaš- ja vásttolašvuođa
fáttáide. Aktiverebehtet gieldalaččaid iešguđege lágan
kampánja bokte (birrasa čorgatvuohta eaktodáhtolaš
bargun, vátnačitnat válljemat ded.).

· Fásta dieđiheapmi vásttolaš-, bistevaš- ja
vátnačitnavuođadaguid birra.

· Muitalehket bálvalusaid birra gieldda interneahttasiiddus ja
digitálalaš kártabálvalusain: wc:t, septatáŋkkaid
gurrenbáikkit, vejolaš elrávdnjebiillaid luđenbáikkit,
govdabáddefierpmit, ruskkaid čoaggin ja daid čoaggin-
báikkit. Fuolahehket máŋggagielatvuođas ja easttahisvuođa
gáibádusain.

3.5 Boazodollui oaivvilduvvon ávžžuhusat ja doaibmabijut

Meahcis johtin ja johtolagat

· Ávkkástala vejolašvuođaid mielde gárvves máđijaid.

· Ávkkástala bohccuid čohkkemis smávva helikopteriid ja
vejolašvuođaid mielde dronai meahccevuojániid sadjái.

Bohccuid biepman

· Geahččal geahpedit biebmama dihte šaddan
meahccejohtolaga fuođđariid fievrridemiid optimerema ja
plánema bokte. Čohkke fuođđariid mielde boahtán
plastihkaid eret meahcis.

· Láigot geavakeahtes gilvvagittiid ođđasis atnui báikkálaš
fuođđariid šaddadeami várás.

· Ávkkástala vejolašvuođaid mielde biebmamis báikkálaččat
buvttaduvvon fuođđariid minimeren dihte fievrridemiid.

· Ovddit dálvebiebmama: eallu bissu buorebut čoahkis,
várjala boraspirevahágiin sihke seastá rátkkašeami
bargomeari.

· Ovddit bohccuid lunddolaš johtima danin go dat ovddida
vátnačitnavuođa: eananvuođđu ii hávkka, go bohccot
čáhkkejit saji vai šattut cevzet.

Bohccobierggu báikkálašvuohta

· Ávkkástala báikkálaš njuovahaga ja geahččal ovddidit
bierggu gieđahallama ja bierggoovddideami báikkálašvuođa.

· Vikka vuovdit bohccobierggu báikkálaš fitnodagaide.

Ovttasbarggu ovdánahttin ovttas mátkeealáhusain

· Ovttasbarggus lea fápmu! Hukse doaibmi ovttasbarggu
aktiivvalaš ságastallanoktavuođain guovllu turisma-
fitnodagaiguin sihke dieđihanovttasbarggu gielddain
bohccobiergobuvttadeami beaggima ovddideami dihte.

· Čállet oktasaš doaibmanmálliid ja fástan dahkkojuvvon
doaibmanmálliid. Čielga doaibmanvuogit buktet njuolga
ávkki ja veahkehit doaibmat eanet vásttolabbon. Soahpan
láhkai leat erenoamážit:

- Bigálusaid ja girtnos fitnamiid ovdánahttin (buhttema ja
máksima geavadagat, ovddasvástádusáššit,
dorvvolašvuohta, bálvalanráhkadusat gallestalliide).

- Olgobáikegottálaččaid meahcásteami doaibmavugiid,
rávvagiid sihke diehtojuohkima ovdánahttin ovttas
guovllu organisašuvnnain, gielddain ja
Meahciráđđehusain ovttas (omd. beatnagiid
geavaheapmi meahcástusas ja hehttehusváikkuhusa
minimeren bohccuid johtimii, njealjejuvllagiid
geavaheapmi luonddus).

- Vánddardanmáđijat ja bálvalanráhkadusaid fuolahan-
ja bajásdoallanmálle ovdánahttin badjeolbmuid
bargun.

· Buvtte ovdan boazodoalu ektui kritihkalaš guovlluid ja
áiggiid turismafitnodagaide ja turisttaide. Dáinna sáhttá
váikkuhit turistarávnnjiid stivremii vai hehttehusat bohccuid
johtimii ja buresveadjimii geahppánit.

· Turistabohccuid oasil buvtte ovdan bohccuid buresveaju ja
vugiid dan ovddideapmái sihke maid dorvvolašvuođa- ja
vásttolašvuođa áššiid.

Buriid geavadagaid ovddideapmi ja juogadeapmi

· Ovddit ja bajásdoala boazodoalu kultuvrra seailuma:
nuoraid oahpahit boazodoalu bargguide ja kultuvrii.

· Nanne báikkálaš ovttasbarggu skuvllaiguin: skuvlalaččat
sáhttet čoaggit omd. luohkkámátkki várás ruđaid
boazodollui laktáseaddji čorgenbarggu bokte raddálagaid go
ohppet kulturárbbiset birra.

· Boazodoalu áigeguovdilis áššiid dieđiheapmi gildii, vai gielda
sáhttá buktit ovdan dehálaš áššiid iežas gulahallamis sihke
vásttolašvuođabargojoavkku barggus.

3.6 Doaibmabijuid váikkuhanvuođa- ja ávkeanalysa

Turismafitnodagat

Doaibmabijuid váikkuhanvuođa ja ávkki árvvoštaladettiin guovddáš vuolggasadji lea viggamuš das, man guhkás vásttolašvuođa- ja vátnačitna-
vuođaáššiid háliidit doalvut ja man olu daidda biddjojuvvojit resurssaid.

Doaibmabidju Váikkuhanvuohta ja ávki Gáibiduvvon resurssat Fuomášumit

Vásttolašvuođa jođiheapmi ja
čuovvulahttin

Vásttolašvuođa jođiheapmi
dáhpáhuvvá vuosttažettiin

iešárvvoštallama ja
ovdánahttindoaibmabijuid

fuomášeami, ovdánahttinplána sihke
čuovvulahttima bokte. Mearkkašahtti

ávki lea juo dokumenterejuvvon
plánemis (omd. máhppa), mii

veahkehan maid buvttaovddideamis
sihke gulahallama plánemis.

Gáibida áiggi ja bargoresurssaid.
Iešárvvoštallamat veahkehit

oppalaččat váldit fuopmášupmái
doaimmaid maid iežas barggus

galggašii ovddidit. Ovdánahttin ii
dárbbaš dáhpáhuvvat visot dalán

muhto sáhttá ovdánit muttuid mielde.
Čitnaluotta mihtideapmái leat leamen

dán áigge máŋggat áibbas nuvttá
vuogit ja bargoneavvut.

Dokumenterejuvvon plána lea
vuođđovuolggasadjin eanáš

sertifikáhtain dahje mearkkain.
Čitnaluotta mihtideapmi veahkeha

oaidnit doaimma stuorámus
luoitingálduid. Dán maŋŋá sáhttá eará
doaibmabijuid bokte viggat geahpedit

fuomášuvvon luoitimiid ja fidnet
seasttuid omd. energiijagolahusas.

Vásttolaš buvtta ja -bálvalan-
ovddideapmi

Stuorra positiivvalaš váikkuhus ja ávki
Ohcejoga turismabranda lohpádusaid

lotnumis, áššehasdorvvolašvuođa
vuhtii váldimis sihke turisma

birrajagášvuođa ovdánahttimis.

Iežas buktaga árvvoštallan ja
ovdánahttin vásttolaš geahččan-

guovllus gáibida unnán resurssaid.
Dehálaš buktit ovdan, ahte áššái lea

giddejuvvon fuomášupmi ja dat
ovddiduvvo.

Ain dávjjit áššehasat ja
mátkeordnejeaddjit dahket

oastinmearrádusaid ovttas bistevaš
turismafitnodagaiguin. Máŋggabealat

turismafálaldat lasiha jearalmasa ja
geasuhanvuođa.

Vásttolašvuođagulahallan

Beaktilis ja dihtomielalaččat
plánejuvvon diehtojuohkima bokte
sáhtat álkit váikkuhit áššehasaid ja

eará čanusjoavkkuid miellagovaide ja
nie oastinmearrádusaide.

Gáibida áiggi ja bargoresurssaid.

Ávkkástalan iežat guovlo-
organisašuvnna veahkkin, ja maid Visit

Finland ráhkadan vásttolašvuođa-
gulahallama rávagirjjit. Čana

gulahallama Ohcejoga
persovnnalašvuhtii, iežat fitnodaga

vásttolašvuođabargui sihke
Bistevašvuohta- ja

vásttolašvuođarávvagiid čállin
bargiid, áššehasaid ja

ovttasbargoguimmiid várás

Rávvagiiguin sáhttá beaktilit stivret
doaibmat fitnodaga ja turismaguovllu

bistevašvuođa ja vásttolašvuođa
prinsihpaid mielde.

Dávjá rávvagiid ja
doaibmanprinsihpaid birra

dieđiheapmi ii mávsse maidige.

Konkrehtalaš ja geavatlaš rávvagat
báhcet dávjá buot álkimusat millii ja

danin daid lea álki sirdit geavadahkan.

Lagašmáđijat ja deahkkefámuin
lihkadeapmi

Fuopmášahtti ávkkit: luonddu gollama
minimeren, áššehasdorvvolašvuođa

buorráneapmi sihke luoitimiid

Ii gáibit fuopmášahtti ruđalaš
investeremiid ja buktá jođánit maid

njuolga ruđalaš seasttuid.

Deahkkefámuin dahkkon aktivitehtat
gáibidit buktagiin ráhkadeami ja

Doaibmabidju Váikkuhanvuohta ja ávki Gáibiduvvon resurssat Fuomášumit
geahppáneapmi, go motoriserejuvvon
aktivitehtat buhttejuvvojit ekologalaš

lihkadanvugiiguin.

konsepterema sihke dávjá gárvves
vejolažžan dahkki infra lea juo leamen.

Motoriserejuvvon aktivitehtaid
luoitimiid geahpedeapmi

Fuopmášahtti ávkkit
čitnadioksiidaluoitimiid

geahpideapmái sihke maid
vásttolašvuođaimago

geahččanguovllus.

Vuolggasajistis geahčadettiin ii gáibit
fuopmášahtti ruđalaš investeremiid ja

buktá jođánit maid njuolga ruđalaš
seasttuid. Biergasiid ođadeami sáhttá

bargat muttuid mielde.

Ovdamearkka dihte skohtervuojuid
luoitimiid sáhttá geahpedit ee. oidimin

reahkafievrridemiid, 4-távtta- dahje
elrávdnjeskohteriid.

Sirdásit easttahisvuođas inklusiivalaš
turismii

Inklusiivvalašvuohta lea
turismafitnodaga gilvalanovdu, mii

nanne fitnodaga branda. Erenoamáš
dárbbuid fuopmášupmái váldin
márkanastimis, gulahallamis ja

bálvalusaid buorideamis buorida
gilvalannávcca, áššehasduđavašvuođa

ja nanne áššehasoskkáldasvuođa.
Viiddes áššehasgoddi nanne fitnodaga

geabbilvuođa nuppástuhttindilis ja
dásse sesoŋŋamolsašuddama.

Easttahisvuohta ii dábálaččat mávsse
huksenmuttus eanet go “easttalaš”,

gažaldagas lea buorre plánen ja
plánaid ollašuhttin.

Easttahisvuođas ii lea gažaldat dušše
lihkadeami easttahisvuođas.

Inklusiivalaš turisma dárkkuha, ahte
juohke áššehas ahkái, sohkabeallái,
fysalaš iešvuođaide, seksualitehtii
dahje oskui geahčakeahttá sáhttá

geavahit bálvalusaid ja vásihit
vásáhusaid dásseárvosaččat.

Sesoŋŋajurddašeami ja jávkku
minimeren

Go borramuš ii mana duššás ja
vuođđoávdnasiid gávdná

vejolašvuođaid mielde
lagašbuvttadeaddjis, oidnojit ávkkit

jođánit maid fitnodaga kássas.

Dávjá rávvagat ja doaibmanprinsihpaid
birra dieđiheapmi ii mávsse maidige.

Jávkku geahpideapmái leat olu
goansttat, dego smávit

guossohanlihtit, addosiid bidjan
njuolga áššehasa tallerkii ja báhcan
borramuša buktagiin ráhkadeapmi.

Báikkálaš bargofámu ja vuolit
lágideapmi

Báikkálaš bargofápmu ja vuolit
lágideami ávkkástallan lea beaktilis

vuogit doarjut turismaguovllu
eallinfámu ja dat leat juo Ohcejogas

lunddolaš vuolggasadji.

Dávjá báikkálaš bargofámu
ávkkástallan buktá fitnodahkii njuolga
ruđalaš seasttuid, danin go bargofámu
bissovašvuohta lea stuorát go veardida

olggobeale sesoŋŋabargiide.

Báikkálaš bargofápmu ja vuolit
lágideapmi lea maid beaktilis sisdoallu

vásttolašvuođadieđiheami ja
márkanastima várás.

Energiijabeaktilisvuohta ja
energiijaseastinčovdosat (omd.

mašiinnat, rusttegat, čuovga,
fihttočovdosat)

Fuopmášahtti váikkuhus ja njuolga
ruđalaš ávkkit bohtet guhkit

áigegaskka.
Juo dušše molsumin energiijabeaktilis
LED-teknologiijai fidne fuopmášahtti

goasttádusseasttuid.

Álgoinvesteremat sáhttet leat stuorát
go árbevirolaš čovdosiin.

Rusttegiid dahje mašiinnaid
skáhppodettiin gidde fuopmášumi

daid eallingerdui ja divvun-
/ođasmahttivejolašvuođaide.

Dahkujirpmiin stivrejuvvon čuovga- ja
liggenčovdosiiguin sáhttá oažžut eanet

fuopmášahtti ávkkiid.

Doaibmabidju Váikkuhanvuohta ja ávki Gáibiduvvon resurssat Fuomášumit

Čáhcegeavahusa geahpedeapmi

Buot doaibmabijut mat siktejit čázi
geavahusa geahpideapmái, bohtet
njuolga seastun energiijagolahusas.
Čáhcegeavahusa sáhttá geahpedit

omd. rišuid ja kránaid golgama
stellemin / bulljáncirgganasain,

čáhcedeattu stellemin sihke
áššehasrávvemin.

Investeremat leat váldooasis uhci.
Dávjá rávvagat ja doaibmanprinsihpaid
nuppástuhttimat eai mávsse maidige.

Čáhcegeavahusa geahpideapmi lea
dávjá idjadanviesuide oaivvilduvvon

sertifikáhta ja kvalitehta- ja
birasvuogádaga kriteran.

Birasmerkejuvvon buhtistan- ja
čorgenávdnasat

Uhca dahje govttolaš váikkuhus. Okta
oassi válljenvejolašvuođaid go

sirdašuvvá biras- ja
vásttolašvuođadaguid guvlui.

Vuollegaš šielmmá ja smávva ruđalaš
investerema doaibmabidju.

Birasmerkejuvvon ámmátgeavahussii
dárkkuhuvvon buhtistan- ja

čorgenávdnasiid gávdná eanáš
buvttajoavkkuin ja masá buot

tukkugávppiin ja
gálvodoaimmaheddjiin.

Bassalusaid geahpedeapmi

Bassalusaid bassaleapmi doalvu olu
energiija. Idjadanviesuin šaddet

hirbmat olu bassalusat, de danin juo
smávva doaibmabijuin leat stuorra

váikkuhusat.

Dávjá rávvagat ja doaibmanprinsihpaid
birra dieđiheapmi ii mávsse maidige.

Bassalusaid geahpideapmi lea
máŋggaid idjadanviesuide

oaivvilduvvon sertifikáhtaid ja
kvalitehta- ja birasvuogádagaid

kriterain.

Sirdáseapmi čitnafriija elrávdnjái

Čáhce-, biegga- dahje
beaivvášenergiijain buvttaduvvon

elrávdnji lea oktageardánis ja álkes
doaibmabidju čitnaneutrála giddodaga

guvlui.

Vuollegaš šielmmá doaibmabidju,
masa eai gula njuolggo investeremat.

Čitnaneutrála energiijai sirdáseapmi
ráhkada vejolašvuođaid maid

diehtojuohkima ja márkanastima
geahččanguovllus.

Oktasaš fievrridemiid ja sáhtostemiid
optimeren

Johtolaga luoitimiid oassi buot Suoma
šaddovistegássaluoitimiin lea sullii
viđadas. Oktasaš fievrridemiid ja

sáhtostemiid optimeren leat beaktilis
vuogit ja oktageardánis vuohki

geahpedit luoitimiid.

Gáibida doaibmi ovttasbarggu
iešguđege doibmiid gaskka sihke

innovatiivvalaš čoavdinmálliid maid
iešguđege fievrridanhámiid

ovttastahttima dihte (omd. olbmo- ja
gálvofievrrideamit).

Oktasaš fievrridemiid ektui galgá váldit
fuopmášupmái tákselága ásahan

ravdaeavttuid.

Sirren ja ođđasis geavaheapmi

Ođđasis geavaheapmi geahpeda
bázahusfuolahusa ja buvttadeami
luoitimiid. Bázahusat mat šaddet

ruskabáikái leat duššái bálkestuvvon
materiála ja energiija.

Ii gáibit stuorra ruđalaš dahje
áigeresurssaid, juos sirrema ja ođđasis

geavaheami bázahusfuolahusa infra
lea ortnegis. Kompostora skáhppon

lea doaibmi báikkálaš čoavddus
biobázahusaide.

Ođđasis geavahanekonomiijas
bázahusat eai šatta ja nuppi ruska lea

nuppi vuođđoávnnas. Árvvolaš
materiálat doalahuvvojit ođđasis
geavahusas nu guhká go vejolaš.

Biobázahusaid sáhttá ávkkástallat

Doaibmabidju Váikkuhanvuohta ja ávki Gáibiduvvon resurssat Fuomášumit
ovdamearkan biogása buvttadeapmái
ja páhkkenplastihkain sáhttá ráhkadit

ođđa plastihkkabuktagiid.

Geardegeavahanlihtiin luohpan

Plastihkageavahusa geahpideamis lea
fuopmášahtti váikkuhus birrasa

noađuheami geahččanguovllus. Lassin
geardegeavahanlihtiid geahpidemiin
unniduvvo riska dasa, ahte plastihkka

šaddá lundui.

Geardegeavahanlihtiin luohpan oidno
seastun jođánit.

Álkes vuohki buoridit áššehasvásáhusa
ja doaibmat vásttolabbot lea váldit
geardegeavahanlihtiid sadjái bistilis

lihtiid.

Sirdáseapmi eanaliggemii Eanaliggen lea ođasmuvvi energiija
nappo birasustitlaš energiijahápmi.

Liggenpumpa, bovrren ja daid bidjan
oktanaga leat stuorra investeremat.

Eanaliggen lea ekonomalaš
energiijahápmi. Seastu šaddá dávjá
dakkaviđe vuosttas beaivvi rájes ja
eanaliggen maid lokte giddodaga

árvvu.

Muorrahuksen ja
eallinbájijurddašeapmi

Fuopmášahtti váikkuhus ja eandalii
huksemis eallinbájijurddašeapmi buktá

seasttuid guhkit áigegaskka.

Dávjá muorrahuksen laktása juo
gárvvisin stuorra investeremiidda,

muhto ovtta háve investeremin
muorraráhkadus sáhttá leat stuorát

eará huksenčovdosiid ektui.

Muoras lea áidnalunddot nákca
njammat čitnadioksiidda

áibmogearddis ja vurket dan. Okta
kilográmma muora dárbbaša šaddama

várás sullii 1,55 kilográmma áimmu
čitnadioksiida, man čitna vurkkoduvvo
muora sisa. Muitonjuolggadus lea ahte

okta guđahasmehter muora vurke
tonna čitnadioksiida.

Ođđasis adnon materiálaid
ávkkástallan huksemis

Fuopmášahtti váikkuhus ja njuolggo
ruđalaš ávkkit.

Gáibida lagamustá áiggi ja
dihtomielalaš plánema.

Ođđasis adnon materiálaid
hástalussan olaheapmi ja

heivvolašvuohta.

Čázi seasti čáhcerusttegat
Fuopmášahtti váikkuhus ja njuolga

ruđalaš ávkkit bohtet guhkit
áigegaskka.

Álgoinvesteremat sáhttet leat stuorát
go árbevirolaš čovdosiiguin.

Golgi čáhcerusttegat sáhttet šaddat
issoras divrrasin; stohppennálu
mahtosaš ráigi oažžu áigái 300

guđahasa badjelmearálaš golahusa
jagis ja dagaha 750 euro lasserehkega.

Ladjopeanna assásaš ráiggis šaddá
jagis 30.000 guđahasa čáhcemássa ja
goasttádusat leat 75 000 euro jagis.

Gielda- ja guovloorganisašuvdna

Gielda ja guovloorganisašuvnnain guovddáš bargu vásttolašvuođabarggus lea vásttolaš fitnodatdoaibmabirrasa vejolažžan dahkan
turismafitnodagaide sihke eará doibmiide.

Doaibmabidju Váikkuhanvuohta ja ávki Gáibiduvvon resurssat Fuomášumit

Vásttolašvuođabargojoavkku ja
vásttolašvuođakoordináhtor

Vásttolaš, vátnačitnavuođa ja bistevaš
turisma ovdánahttin gáibida guhkes
áigásaš dihtomielalaš barggu, man

gieldda ja fitnodagaid gaskasaš
vásttolašvuođabargojoavku sihke

nammaduvvon
vásttolašvuođakoordináhtor sáhttet

beaktilit ovddidit.

Gáibida gieldda bidjat návccaid
bargoresurssaide. Lassin gáibida

Ohcejoga fitnodagaid čatnašuvvama
joavkku doaimmaide. Doaibmabijuid

heiveheami várás guovllu
fitnodagaide dárbbašuvvojit

iešguđege lágan vuogit
(hárjehallamat, rávvagat, bagadusat

ja gárvves rávagirjjit,
doaibmanmállet).

Vásttolašvuođabargojoavkku ja
koordináhtora doaimmaide

ávžžuhuvvo bargat
prošeaktahábmema bokte.

Vásttolašvuođagulahallan ja
márkanastin

Vásttolašvuođaáššiid fuopmášupmái
váldin ja daid ovddideapmi Ohcejoga

turismaguovllu
márkanfievrridangulahallamis ja

dieđiheamis lasiha
áššehasoskkáldasvuođa ja

turismaguovllu geasuhanvuođa sihke
nanne turismabranda.

Gáibida guovllu dásis ovttasbarggu
vásttolašvuođaulbmiliid
diehtojuohkimis oassin

brandagulahallama. Gáibida
fitnodatdásis čatnašuvvama, vai

doaibmá vásttolašvuođaulbmiliid
mielde.

Go guovlu nagoda čielgasit ja
dihtomielalaččat lotnut

áššehaslohpádusaidis, das lea bistevaš
ja stáđis vuođđu turisma

ovdánahttimii.

Fitnodagaide doarjja vásttolašvuođa-
ja bistevašvuođagulahallamii sihke
oktasaš doaibmanmálliid hábmen

Diehtojuohkima ja márkanastima
beavttálmahttin lea konkrehta ja

jođánis vuohki guovllu dovddusvuođa
lasiheapmái ja vuovdima
beavttálmahttima várás.

Gáibida ovttasbarggu doalvut
vásttolašvuođaulbmiliid guovllu dásis

fitnodatdoaimma dássái
(guovddášsátta, govaid

geavaheapmi, gulahallama stiila,
oktasaččat sohppojuvvon

gulahallanvuogit). Gáibida gielddas
maid muhtun veardde bidjat

návccaid omd.
skuvlendilálašvuođaide ja eará

rávvemii sihke doarjaga
ordnemiidda.

Lea váttis oidnot sierra vásttolaš,
vátnačitnavuođa ja bistevaš

turismaguovlun, juos fitnodagat eai
máhte muitalit dan birra olggos guvlui.

Doaibmabidju Váikkuhanvuohta ja ávki Gáibiduvvon resurssat Fuomášumit

Čitnaluoddabargoneavvu atnui váldin
turismaguovllu dásis

Gielda dahje guovloorganisašuvdna
sáhttet iežas doaimmaid bokte
ovddidit čitnaluotta mihtideami

lassáneami turismafitnodagaiguin.

Gáibida gielddas resurssaid
bargoneavvu skáhppomii sihke

skuvlejumi ja gulahallama ordnemii.

Rehkenastinmállet leat ain
stáđásmuvakeahttá ja daid

ovdánahttet olles áigge.
Čitnaluoddabargoneavvu ovdánahttet

VÄLKKY-prošeavttas, man rávvejit
váldit atnui. Visit Finland fállá tipsaid

iešguđege lágan fitnodatdási
čitnaluotta rehkenastinvugiide.

Vásttolašvuođaávkkiid konkrehtalaš
heiveheapmi fitnodatsuorgái

Go ávkkit leat fitnodatsuorggi dieđus,
dalle leat márkaniid eavttuid vuođul

ákkat ovdánahttit vásttolaš ja bistevaš
turismafitnodatdoaimma.

Gáibida gielddas resurssaid
fitnodatsuorggi gulahallamii sihke
rávvemii ja skuvlejumiid ordnemii.

Omd. Visit Finland ordne bistevaš
turisma skuvlejumiid ja fállá

skuvlenmateriálaid, main konkrehtalaš
ávkkit leat biddjon guovddážii.

Vásttolašvuođa fuopmášupmái váldin
gieldda skáhppomiin ja gilvalahttimis

Konkrehtalaš ja beaktilis vuohki
ovddidit fitnodagain vásttolašvuođa ja

bistevašvuođa vuhtii váldima.

Gáibida skáhppomiid jođiheami ja
skáhpponmáhtu ovdánahttima.

Almmolaš skáhppomat ja
gilvalahttimat leat buorit vuogit stivret

fitnodagaid váldit fuomášupmái
bistevašvuođa ja vásttolašvuođa oassin

gávpejođu.

Mátkeealáhusa vásttolašvuođa ja
bistevašvuođa infra ovdánahttin

Almmolaš infra fállá vejolašvuođaid.
Dain lea mearkkašahtti rolla go
fitnodatsuorgái konkrehtalaččat

heivehit vásttolašvuođa- ja
bistevašvuođadaguid.

Omd. bázahusfuolahusa ja lagas
máđija ovdánahttin gáibida

mearkkašahtti investeremii, muhto
eallinbájijurddašeami

geahččanguovllus investeremii
ruovttoluottamáksináigi sáhttá leat

suorggahahtti oanehaš.

Infra ovdánahttimii leat leamen valjit
vejolašvuođat almmolaš prošeavttaid

ja ruhtadanvejolašvuođaid oasil.

Gieldalaččaid aktiveren ja
searvadahttin

Guovllu bistevaš ja vásttolaš turisma
ovdánahttin gáibida gieldalaččaid

doarjaga.

Gáibida gielddas resurssaid
aktiivvalaš diehtojuohkimii ja
čanusjoavkku ovttasbargui.

Bistevaš turisma ovdánahttin gáibida
buot áššáigullevaš čanusjoavkkuid

dihtomielalaš oasálastima.

Boazodoallu

Doaibmabidju Váikkuhanvuohta ja ávki Gáibiduvvon resurssat Fuomášumit

Vásttolašvuođagulahallan ovttas
gieldda ja guovloorganisašuvnnaiguin

Boazodoalus leat juo dál buorit
vásttolaš geavadagat. Daid

ovdanbuktin gulahallamis buktá
positiivvalaš beagginávkki

boazobierggu buvttadeapmái ja dan
bokte lasiha dan jearalmasa.

Gáibida oktasaš gulahallanvugiid
meroštallama bálgosiid ja

boazodoalliid gaskkas.

Bohccobiergobuvttadeami ja boazoturisma
deattuheapmi gievrudahttet

luondduealáhusaid, ja dahket Ohcejogas
vejolažžan buori kvalitehtadási

borramušturismabuktaga ovdánahttima.

Gárvves máđija ávkkástallan ja
meahccejohtolaga geahpideapmi

boazodoalus

Eatnamiid gollama ektui váikkuhusat
leat mearkkašahtti. Gárvves máđijaid

ja johtolagaid ávkkástallamin
geahpedit luonddubirrasa

noađuheami ja luottaid eatnamis.

Gáibida eanemustá dihtomielalaš
plánema ja oktasaš doaibmanmálliid

bálgosa siste.

Drona ja smávvakopteriid atnu
boazodoallobarggus leat buorit geavadagat.

Ovttasbargu ja dieđuid lonohallan
turismafitnodagaid gaskkas

Buohkat ávkašuvvet go boazodoalu ja
turisma gaskkas ráđđe doaibmi ja

aktiivvalaš ságastallan.

Gáibida oktasašbargomálle
ráhkadeami ja gulahallanolbmuid

nammadeami.

Doaibmi dieđuid lonohallan eastada dan,
ahte omd. turismafitnodat doalvu
diehtemeahttunvuođas turisttaid

boazočorraga lahka.

Plastihkat eret meahcis

Ávkkit leat mearkkašahtti eandalii
guovlluid virkkosmahttingeavahusa

geahččanguovllus. Riskan sáhttá leat
maid dat, ahte juoga ealli sáhttá sorrot

plastihkaide.

Vuollegaš šielmmá doaibmabidju, mii
ii gáibit mearkkašahtti návccaid

bidjama.

Oktasaš vásttolašvuođarávvagiid ja
doaibmanmálliid sihke daidda čatnašuvvan
oppalaččat ovddidit Ohcejoga boazodoalu,

turisma ja erenoamážit
bohccobiergobuvttadeami beaggima.

Báikkálaš fuođđariid oasi lasiheapmi
Fievrridandárbbu geahpedettiin

váikkuhusat čitnadioksiidaluoitimiidda
lea mearkkašahtti.

Gáibida resurssaid gávdnat lágideaddji
dahje iežas fuođđariid buvttadeami

johtui bidjamii.

Báikkálaš fuođđara buvttadeapmi ja
ávkkástallan fállet vejolašvuođaid maid
boazodoalu vásttolašvuođagulahallamii.

Boazodoallokultuvrra bajásdoallan ja
seailluheapmi

Guovllu boazodoallu seailu
eallinfámolažžan, go dieđut ja dáiddut

sirdásit buolvvas nubbái. Turisma
buvttaovddideami vehkiin sáhttá maid

váikkuhit kultuvrra seailumii ja
bajásdoallamii go kultursensitivitehta

váldá vuhtii.

Gáibida nuoraid oahpaheami
boazodollui ja boazobargguide sihke

ovttasbarggu skuvllaid,
beaiveruovttuid ja turisma gaskkas.

Dieđu lasiheapmi maid boazodoalu ja
turisma gaskasaš ovttasbarggu birra ovddida

olles guovllu eallinfámu ovdánahttima.

Doaibmabidju Váikkuhanvuohta ja ávki Gáibiduvvon resurssat Fuomášumit

Báikkálaš njuovvama ja bierggu
ovddideami lasiheapmi

Johtolaga čitnadioksiidaluoitimat
geahppánit, juos bohccuid ii dárbbaš

doalvut njuovvamii eará sadjái ja
bierggu sáhttá ovddidit báikkálaččat.

Gáibida mearkkašahtti ruđalaš
investeremiid.

Báikkálašvuođa vuhtii váldimis lea
miehtemielat váikkuhusat Ohcejoga

vásttolaš borramušbuktagiidda (positiivvalaš
beaggin, vuovdin, vátnačitnavuohta, jávkku

minimeren ded.) beaggin, vuovdin,
vátnačitnavuohta, jávkku minimeren ded.)

3.7 Plánaid konkrehtalaš heiveheapmi – čuovvovaš lávkkit

Vásttolašvuođa- ja vátnačitnavuođaprográmma ollašuhttin gáibida
čielga lávkkiid. Doaibmabijuid konkrehtalaš heiveheapmi
dáhpáhuvvá muttuid mielde ja konkrehtalaš heiveheami čuovvovaš
lávkkit leat čuovvovaččat:

1. Vásttolašvuođatemát bohtet ovdan Ohcejoga turismasiidui:
vásttolašvuođaulbmilat ja višuvnna vuolláičállán fitnodagat.

2. Turismafitnodagaid dásis árgabeaivválaš ja dalán ollašuhttin
láhkai leahkki daguid johtui bidjan:
· Iežas árvvut ja njunuš jurdagat: iežas doaimma

viggamušaid vs. turismaguovllu vásttolašvuođa-
ulbmilat.

· Iešárvvoštallan ja fuomášit iežas gárvves
vásttolašvuođa- ja vátnačitnadaguid sihke
dokumenteret daid.

· Turismabuktagiid vásttolašvuođa ovdánahttin ja
deattuheapmi.

· Vásttolašvuođadaguid birra gulahallan.
· Oktasaš doaibmamállet boazodoaluin.

3. Vásttolašvuođabargojoavkku vuođđudeapmi ja
doaibmaplána.

4. Vásttolašvuođarávvagiid, rávagirjjiid, bagadusaid ja
doaibmanmálliid čohkken.

5. Vásttolaš fitnodatfierpmádaga viiddideapmi.
6. Vásttolašvuođaáššiid čiekŋudeapmi ovttas ng. ovdavázzi

fitnodagain
· Deattuhusaid válljen: masa vuodjut, mii lea dehálaš

guovllu vásttolašvuođaulbmiliid ovdáneami ektui.
· STF-bálggis dahje eará sertifiseren.

7. Innovatiivvalaš person- ja gálvofievrrideami čielggadeapmi
ja doaibmanmálle huksen.

8. Sirren ja ođđasis ávkkástallama ovdánahttin fitnodagaid
várás.

9. Bargoneavvuid atnui váldin fitnodagain ja guovlluin:
čitnaluodda, vásttolašvuođagulahallan ded.

